
Coora 

[Page 1] 

Bismi l-Lāhi al-Raḥmāni al-Raḥīmi Allāhuma ṣalli ʿalā Muḥammadin wa sallim 

Wano hewde dewal maa gandiiɗugol   wonaa huunde ko Alla ɓagorta malal 

Eŋ moolike Alla e jarrabuye    bonugol timmoode e wattitugol 

Anndee Barasiisa e Bal'ama maa   Ibliisa no fellitanaa sumugol 

Haɗanaali ɓe ɗuŋ laataade no fooli   jamaanu mu'uŋ anndal e dewal 

Ko nii waliiyu Shaykhu e feditugol   ɗii gimɗi no ɓeyɗa e kuuɗe dewal 

Barasiisal Aabidu jarriboraa zina   gooto o dewti e ɗuŋ warugol 

Ko Dabyadu o sujjani hoore mu'uŋ   rewnooɗo e rewuɗo no saare cumal 

Ibliisa ko jooma aŋ townitanii    ɗoftorde mo laamru e wottiɗagol 

Ibliisa ko Aadama ngantinanii    ɓatorde mo needi e yankinagol 

Kala yedduɗo Alla ko baasi cumal   si wonaa o tuubu  jaɓee ka cumal 

Nee Balaama wiile ko jawɗi suɓii   huɗi Muusaa wonɗo e insinagol 

Andangal yalti ka nder beccal    wa nde sonndu no wiira fii he(ñ)agol 

ɗengal ngal yalti ka dow balawal   wa rawaandu nde naati fii lahugol 

Wota konɗor muumini diina mu'uŋ   si wa'aa wano Bal'ama ñande daral 

Qaabiila warii Haabiila miñum   oo meŋ limtaama ko malkisugol 

Kala warɗo ɗo muumini diina mu'uŋ   Qaabiila o yaadata saare cumal 

Ko Abil Hasani ko salorɗo luɓal   o meŋ limtaama ko malkisugol 

Kala neɗɗo salorɗo miranji luɓal   Ko Abil Hasani o yeɗodoyto  daral 

Sanadiidul kaafiru welli malaa    rokkoowo lubal ko foɗaaɗo malal 

Suddiiɓe e ɓiɓɓe yo nanngu dewal   saara haɗanaaɓe e fii sumugol 

Kan'aana mo Nuuhu e neene mu'uŋ   ɓeŋ meŋ limtaama to malkisugol 

Sabu annabi Nuuhu foɗaama malal  haɗanaaɓe kamɓe fodiiɓe cumal 

Wota Saara e yongito e ɓernɗe mu'uŋ   no e ɓiɗɗo rewoowo haɗay mo cumal 

Sabu salli Bilaali no saare malal   haɗanaali Umayyata yaade cumal 

Sabu Aali Fodii Qudduusi malal   haɗanaali Aajara yaade cumal 

Wota kaaɗoy yongito ɓernɗe mu'uŋ   no e Pullo rewoowo haɗay mo cumal 

Sabu ɓurɗo tageefu no saare malal   haɗanaali Waliidu naɓeede cumal 

Wota gorngel yongito ɓernɗe mu'uŋ   no e suddiiɗo rewoowo haday mo cumal 

Sabu Aasi Mutaahi no saare malal   haɗanaali Firawna no ɓeyɗa cumal 

Wota paykoy yongito ɓerɗe mu'uŋ   yi'ugol seerenɓe no okka malal 

Yi’onooɓe nulaaɗo e zaati mu'uŋ   si wonaa waɗu diina haɗaali cumal 

Wota pullule yongito ɓernɗe mu'uŋ   na’e kaaɗoo rewoowo haɗay mo cumal 

Jamraa Yusraa      ko foɗaaɗo malal 

Suɗɗiiɓe heboytaa  hujja daral    ngalu jawɗi haɗiinoɓe kuuɗe dewal 

Bilqiisa no jooɗii saare malal    ngalu jawɗi hadaali mo kuude dewal 

[Page 3] 

Ko malooɓe wuluure o lammini fow   ɗuŋ fow haɗanaali mo kuuɗe dewal 

Kaŋŋeeje waɗaa wa kuɓeeje me'eŋ   Bilqiisa to naatata fii lelagol 

http://sites.bu.edu/nehajami/the-four-languages/fula/fula-manuscripts/coora/


Citation: Fallou Ngom (PI), Mouhamadou L. Diallo, David Glovsky, Boubacar Biro Diallo, Ndieme Sow, Daivi Rodima-Taylor, and other 

contributors. 2022. “Acts of Worship.” http://sites.bu.edu/nehajami/the-four-languages/fula/fula-manuscripts/coora/ 

3 
 

 

Mbaadinɓe heboytaa hujja daral   mbaadiiji haɗiinoɓe kuuɗe dewal 

Mbaadinɓe fariiɓe no saare malal   mbaadiiji haɗaaliɓe kuuɗe dewal 

Mbaadiiji nde yaltitanoo fejja    Annabi Yuusufa yaadi e fecco gibal 

Tuma gooto  ƴeeti fecco geɓal   tageefoo ji oŋ meŋ limtaaka e fii faɗugol 

Lamɓe heɓoytaa hujja daral    gere laamu haɗiinoɓe kuuɗe dewal 

Laamiibe fariiɓe no saare malal   gere laamu hadaaliɓe kuuɗe dewal 

Jinnaaji e yimɓe  ɓe laamoɗu fow   kala huunde ri ɓaydo e memminagol 

Worɓe heɓoytaa hujja daral    ngalu jawɗi haɗiinoɓe kuuɗe dewal 

Balbaalo no jooɗii saare malal    ngalu jawɗi haɗaali mo kuuɗe dewal 

Ngeru Dhul Qarnayni ko kaŋŋe waɗaa  yeru  ñallal yaadu e fii tajugol 

Na'i makko e pujji e dammi mu'uŋ   kaŋŋeeje waɗaa jolokooje kumal 

Ñawɓe heɓoytaa hujja daral    ñaw ɓanɗu haɗiinoɓe kuuɗe dewal 

Ayyuuba no tooli saare malal    ñaw ɓanɗu haɗaali mo kuuɗe dewal 

Oŋ ñawɗo sabu gilɗi waɗii ɗuŋ ɗatal   ɗuŋ fow hadaali mo kuuɗe dewal 

Salmaana no jooɗii saare malal   billaare hadaali mo kuuɗe dewal 

Gese makko e rewɓe e jawle mu'uŋ   ɗuŋ fow suninaa mo e junnitugol 

Ngayo joomuŋ andin muumini eŋ  himo jonnita moƴƴi  adaade lajal 

Bumɓe heboytaa hujja daral    buuɗaŋ haɗiinoɓe kuuɗe dewal 

Abdullaahi mo Ummu no saare malal   bunɗaŋ hadaali mo kuuɗe dewal 

Himo humi ɓoggol yaari to juulingar   mo yaari humorɗi daɗii selugol 

ɓittii ɓe heɓoytaa hujja daral    Billaari hadiinoɓe kuuɗe dewal 

Salmaana ko lamɗo to Faaresinun   firoore foronji e heccitagol 

Hulɓe heboytaa hujja daral    kulgal ji hadiinoɓe kuuɗe dewal 

Iisa hino tooli saare malal    kulgal haɗaali mo kuuɗe dewal 

Teemeɗɗe tatooɓe Madiina no toŋ  sellii gonga ɓe darniri fii hoɗugol 

ɗiŋ ɓuuri e kolɗe e heege mu'uŋ   ɗuŋ fow haɗaali mo kuuɗe dewal 

Hay gooto wi'oytaa Alla daral    ngoo nganto haɗiino mo kuuɗe dewal 

Ko wonaa geno darna wuluure mu'uŋ   ɗuŋ fow hadaali ɓe kuude dewal 

Abdullaahi ko yuɓɓiri giɗɗi mu'uŋ  ko ko waajora julɓe wonaa wasagol 

Ko ni julɓe yo darduɗe lafsida-   gol si yi'ii toŋ ñawre ko moƴƴinagol.  

Allāhu akhfirlī wa li wālidaynī, wa li shuyūkhinā, wa li jamīʿa 

l-Muslimīn, wa l-Muslimāti, wa l-mūminīna, wa l-mūmināti 

Al-ahyaʾi min hum wa l-amwāti, ilā muntaha l-islāmi 

Allāhuma ṣalli ʿalā Sayyidinā Muḥammadin wa sallim. Kātabuhu 

ʿUmar; ṣāhibu ʿUmar ibn Alfaa Muḥammad Ṣāliḥu 

